
წერილის	ნომერი:31-31262891		
თარიღი:	16/10/2026

ადრესატი:	

ბესიკ	ტაბიძე	
ლანჩხუთის	მუნიციპალიტეტის	საკრებულო-საკრებულოს	თავმჯდომარე

ლანჩხუთის	მუნიციპალიტეტის	საკრებულოს	თავმჯდომარის	პირველი
მოადგილის

ვერიკო	კვირკველიას	2025	წლის	30	ოქტომბრიდან	დღეის	მდგომარეობით

გაწეული	მუშაობის	შესახებ	ანგარიშის	წარდგენის

ოქმი

მუნიციპალიტეტის	დასახელება:	ლანჩხუთის	მუნიციპალიტეტი

ადმინისტრაციული	ერთეული:	ქალაქი	ლანჩხუთი,	ებრალიძის	ქუჩა.

შეხვედრის	ჩატარების	თარიღი:	8.	10.	2026	წელი	18:30	საათი

შეხვედრას	 ესწრებოდნენ:	 საკრებულოს	 აპარატის	 მეორე	 რანგის	 მეორადი
სტრუქტურული	 ერთეულის	 ხელმძღვანელი	 (საორგანიზაციო	 განყოფილების
უფროსი)	 ნანა	 ბზეკალავა,	 საკრებულოს	 აპარატის	 მესამე	 რანგის	 პირველი
კატეგორიის	 უფროსი	 სპეციალისტი	 საზოგადოებასთან	 ურთიერთობის	 საკითხებში
ლაშა	სარჯველაძე,	 საკრებულოს	 აპარატის	 მეოთხე	რანგის	 პირველი	 კატეგორიის
უმცროსი	სპეციალისტი	ია	ბარამიძე	და	ადგილობრივი	მოსახლეობა.

ვერიკო	 კვირკველია	 შეხვდა	 ქალაქ	ლანჩხუთში	 -	 ებრალიძის	 ქუჩის	 მოსახლეობას,
მან	 პირველ	 რიგში,	 მადლობა	 გადაუხადა	 მათ	 მობრძანებისთვის.	 იმედოვნებს,	 რომ
ეს	 შეხვედრა	 არ	 იქნება	 ფორმალობა,	 ისაუბრებენ	 არსებულ	 აქტუალურ
პრობლემებზე,	იმაზე,	თუ	რა	კეთდება	მათ	მოსაგვარებლად.

დეპუტატმა	გამოყო	არსებული	გამოწვევები	და	პრობლემური	საკითხები:

მიუსაფარი	ცხოველები:

ვერიკო	 კვირკველიამ	 აღნიშნა,	 რომ	 მთელი	 ქალაქისა	 და	 მუნიციპალიტეტის	 ერთ-
ერთი	ყველაზე	მწვავე	პრობლემა	მიუსაფარი	ძაღლებია.	ეს	საკითხი	წლებია	დგას	და
თითქოს	 გამოსავალი	 არ	 ჩანს,	 პირდაპირ	 საფრთხის	 შემცველია	 ეს	 თემა.
პარლამენტმა	 მიიღო	 კანონი	 შინაური	 ცხოველების	 მოვლა-პატრონობის	 შესახებ,
ხოლო	ადგილობრივი	დადგენილების	საფუძველზე	უკვე	იწყება:	დაჩიპვა,	 კასტრაცია-
სტერილიზაცია	 და	 ა.შ.	 ეს	 პროცესი	 ნაბიჯ-ნაბიჯ	 მიმდინარეობს	 და	 საბოლოოდ
შედეგს	აუცილებლად	გამოიღებს.

სოფლის	მეურნეობის	მავნებლები	(ფარაოსანა	და	ამერიკული	პეპელა):



მეორე	მწვავე	საკითხი	ფარაოსანაა,	რომელმაც	ამ	ბოლო	პერიოდში	ისევ	იჩინა	თავი
და	აზიანებს	მოსავალს	და	ხეხილს;	ამას	ემატება	ამერიკული	პეპელაც.	მისი	 თქმით
საკრებულოს	 წევრებს	 ქონდათ	 შეხვედრა	 შესაბამის	 სამსახურთან.	 ადგილობრივ
დონეზე	 მუშაობენ	 მანქანები,	 რომლებიც	 თერმული	 ნისლით	 წამლავენ	 მხოლოდ
გზიდან,	თუმცა	ფაქტია,	ეს	არ	არის	საკმარისი.	 აუცილებელია,	თითოეულმა	ოჯახმა
სათითაოდ	მოწამლოს	 საკარმიდმო	 ნაკვეთი.	 დიდ	 პრობლემას	 ქმნის	 მეფუტკრეების
პოზიცია	 –	 მიუხედავად	 იმისა,	 რომ	 იწამლება	 საღამოს,	 როდესაც	 ფუტკარს	 ძინავს
და	 წამალი	 საფრთხეს	 არ	 წარმოადგენს,	 ისინი	 უარს	 ამბობენ	 მანქანების
შემოშვებაზე.	 შედეგად,	 პრობლემა	 რჩება	 და	 საბოლოოდ	 ფუტკარიც	 ზიანდება,
რადგან	მწერი	მცენარეებს	 მაინც	 ანადგურებს.	 რაც	 შეეხება	 ამერიკულ	 პეპელას,	 ეს
წლევანდელი	 მძიმე	 გამოწვევაა,	 რომელზეც	 ამჟამად	 მიმდინარეობს	 მსჯელობა	 და
უახლოეს	 პერიოდში	 მივიღებთ	 შესაბამის	 გადაწყვეტილებას.	 ასევე	 ძაან
მნიშვნელოვანია	და	საკითხი	მწვავედ	დგას	ე.წ.	 „თურქულა“	დაავადებაზე	 რომელიც
საქონელს	 უჩნდება,	 თუმცა	 შესაბამისი	 სამსახური	 ატარებს	 აცრებს,	 ვერიკო
კვირკველიამ	 მოუწოდა	 მოსახლეობას,	 რომ	 აუცილებლად	 აცრან	 პირუტყვი,	 რათა
ზარალმა	არ	დააზიანოს	ოჯახები.

გარევაჭრობა:

პრობლემურად	 რჩება	 გარევაჭრობის	 საკითხიც.	 ეს	 ძალიან	 მგრძნობიარე	 თემაა,
რადგან	საქმე	ეხება	ადამიანებს,	რომლებიც	მხოლოდ	ასე	არჩენენ	ოჯახებს.	თუმცა,
გასათვალისწინებელია	 ისიც,	 რომ	 მრავალბინიან	 კორპუსებში	 მცხოვრებ
მოქალაქეებს	 დიდი	 დისკომფორტი	 ექმნებათ.	 ჩვენთვის,	 ლანჩხუთლებისთვის,
ძალიან	მნიშვნელოვანია,	რომ	რაიონის	ცენტრი	იყოს	მოწესრიგებული,	მოვლილი	და
ლამაზად	 გამოიყურებოდეს.	 ამიტომ,	 მუნიციპალიტეტს	 აქვს	 გეგმა,	 რომ	 ქვემოთ
რკინიგზის	სადგურის	 მიმდებარე	 ტერიტორიაზე	 აშენდეს	 აგრარული	 ბაზარი,	 სადაც
თითოეულ	 მოქალაქეს	 ექნება	 საშუალება,	 რათა	 გაყიდოს	 თავისი	 პროდუქტი	 და
შესაბამისად	ხელი	არ	შეეშალოს	ფინანსური	თვალსაზრისით.

შემდეგი	 პრობლემური	 საკითხი	 რაზეც	 დეპუტატმა	 ყურადღება	 გაამახვილა,	 არის-
მრავალბინიანი	საცხოვრებელი	კორპუსების	ავარიული	მდგომარეობა:

ძალიან	 მტკივნეული	 და	 გამოკვეთილი	 საკითხია	 მრავალბინიანი	 საცხოვრებელი
კორპუსების	 მდგომარეობა.	 რამდენიმე	 კორპუსში	 მწვავედ	 დგას	 საძირკვლისა	 და
სარდაფების	 პრობლემები,	 ასევე	 ავარიული	 მდგომარეობა.	 მან	 აღნიშნა,	 რომ
ადგილობრივი	 თვითმმართველობის	 ბიუჯეტიდან	 მოხდა	 ზოგიერთი	 საცხოვრებელი
კორპუსის	 სახურავის	 შეკეთება	 და	 ფასადის	 გაუმჯობესება,	 თუმცა	 ეს	 საკითხი
კვლავ	 აქტუალურია.	 გამოსავლის	 პოვნა	 საკმაოდ	 რთულია,	 ვინაიდან
მუნიციპალიტეტის	 ბიუჯეტისთვის	 ფაქტობრივად	 წარმოუდგენელია	 ახალი
კორპუსების	აშენება	და	მოსახლეობის	დაკმაყოფილება.	სასწორის	მეორე	მხარეს	კი
ჩვენი	 მოქალაქეები	 დგანან,	 რომლებმაც	 არ	 იციან,	 როგორ	 მოიქცნენ	 ამ	 რთულ
სიტუაციაში.	 ინვესტორის	 დაინტერესებაც	 ჩვენი	 რეგიონით	 რთულია,	 რადგან
მათთვის	 მთავარია	 შემოსავლის	 მიღება,	 ასეთი	 პროექტების	 დროს	 კი	 შემოსავალი
ფაქტობრივად	მინიმუმამდეა	დაყვანილი.	მიუხედავად	ამისა,	 ამ	საკითხზე	მსჯელობა
გრძელდება,	 და	 იმედს	 იტოვებს,	 რომ	 ჩვენი	 მოქალაქეების	 სასარგებლოდ
აუცილებლად	მოიძებნება	გამოსავალი.

მიღწევები	და	დადებითი	ტენდენციები:

მუნიციპალური	ტრანსპორტი

მიუხედავად	 გამოწვევებისა,	 მნიშვნელოვანი	 და	 მისასალმებელია	 მუნიციპალური
ტრანსპორტის	 გამართული	 მუშაობა.	 ახალი	 ავტობუსები,	 რომლებიც	 ჩვენს
მუნიციპალიტეტში	 მოძრაობს,	 ხელისუფლების	 –	 მათ	 შორის	 ადგილობრივის	 –
მნიშვნელოვანი	 მიღწევაა.	 დროული,	 შეფერხების	 გარეშე	 მოძრაობა	 და	 კომფორტი
ჩვენი	მოქალაქეებისთვის	პრიორიტეტულია,	აღნიშნა	ვერიკო	კვირკველიამ.



ინფრასტრუქტურა	და	გზები

ძალიან	 მნიშვნელოვანია	 ინფრასტრუქტურული	 მიმართულებაც.	 მთელ
მუნიციპალიტეტში	 სრულად	 მიმდინარეობს	 სხვადასხვა	 ხასიათის	 სამუშაოები.
განსაკუთრებით	 აღსანიშნავია	 გზების	 საკითხი	 –	 თვალსაჩინოა,	 რომ	 ქალაქის
თითქმის	 ყველა	 უბანში	 მოწესრიგებულია	 ასფალტის	 საფარი,	 ხოლო	 იმ
ტერიტორიებზე,	სადაც	ეს	ჯერ	კიდევ	პრობლემურია,	სამუშაოები	უკვე	 დაწყებულია
და	იმედოვნებს,	რომ	ეს	საკითხიც	დროულად	მოგვარდება.

სპორტული	ცენტრის	მშენებლობა

აღსანიშნავია	 ისეთი	 მასშტაბური	 პროექტები,	 როგორიცაა	 ახალი	 სპორტული
ცენტრის	მშენებლობა.	პროექტი	თითქმის	დასრულებულია	და	 ჩვენს	 ახალგაზრდებს
მიეცემათ	 შესაძლებლობა,	 თანამედროვე	 და	 კომფორტულ	 გარემოში	 აირჩიონ
ჯანსაღი	 ცხოვრების	 წესი.	 ეს	 სივრცე	 ხელს	 შეუწყობს	 ადგილობრივი	 სპორტული
პოტენციალის	 განვითარებასა	 და	 ახალგაზრდების	 აქტიურ	 ინტეგრაციას,	 განმარტა
ვერიკო	კვირკველიამ.

ადგილობრივმა	 მაცხოვრებლებმა	 ნაირა	 ხელაძემ	 და	 თამარ	 ჩიჩუამ	 ისაუბრეს
პრობლემაზე,	 რომელიც	 ეხება	 კომპანია	 „სენი“-ს	 არსებობას	 მათ	 საცხოვრებელ
სახლთან,	 აღნიშნავენ,	 რომ	 უცნობია	 რა	 მზადდება	 იქ,	 ცნობილია	 მხოლოდ	 ის	 რომ
არის	ქიმიური.	ასევე	არ	იციან	ჯანმრთელობისთვის	საფრთხეს	წარმოადგენს	თუ	არა
იგი.	 ღამის	 საათებში	 მიმდინარეობს	 მუშაობა,	 რაც	 ხმაურს	 იწვევს	 -	 აღნიშნავს
გულიკო	გიგინეიშვილი.

თამარ	 ჩიჩუას	 თქმით	 ისინი	 ითხოვენ	 საკუთარი	 უფლებების	 დაცვას	 და	 ასევე
ითხოვენ	დასკვნას	 იმის	 შესახებ	თუ	რამდენად	 უსაფრთხოა	დასახლებულ	 პუნქტში
წარმოება	ქიმიური	ნივთიერების,	რადგან	მათ	ჯანმრთელობასა	და	სიცოცხლეს	ეხება.

ბინის	მაცხოვრებლები	ასევე	ითხოვენ	ფასადის	გაკეთებას.

დასასრულს,	 ვერიკო	 კვირკველიამ	 მადლობა	 გადაუხადა	 მათ	 მობრძანებითვის	 და
აღნიშნა,	 რომ	 მიუხედავად	 იმ	 მრავალი	 გამოწვევისა,	 რომელზეც	 შეხვედრისას
ისაუბრეს,	 მათ	 აქვთ	 მკაფიო	 ხედვა	 პრობლემების	 მოსაგვარებლად.	 თითოეული	 ეს
პროექტი	 თუ	 ინიციატივა	 მხოლოდ	 მაშინ	 იქნება	 წარმატებული,	 თუ	 ის	 —	 ჩვენი
მოქალაქეების	აქტიური	ჩართულობითა	და	მხარდაჭერით	განხორციელდება	თქვა	მან
და	 ასევე	 მზაობა	 გამოთქვა	 ნებისმიერი	 საკითხის	 განსახილველად,	 რაც	 მათ
აწუხებთ.

პატივისცემით,

ვერიკო	კვირკველია

ლანჩხუთის	მუნიციპალიტეტის	საკრებულო-საკრებულოს	თავმჯდომარის	პირველი	მოადგილე


